5. Wees eensgesind onder mekaar

VERWELKOMING: 5 MIN

YSBREKER: 20 MIN

e Hoe sou julle die verhouding tussen Jesus Christus en God die Vader beskryf?
o Wat beteken dit om in 'n huwelik EEN te wees (Genesis 2:24)?

¢ In watter ander verhoudings kan mens EEN wees?

AANBIDDING: 5 MIN

Een van die maniere om te beleef dat mense EEN is, is deur naby mekaar te wees en aan mekaar te
raak. Staan of sit naby mekaar in 'n kring en vat mekaar se hande. Word nou stil en beleef net die

eenheid met God en met mekaar.

BYBELSTUDIE: 40 MIN

Lees Romeine 15:5-6 en dan Johannes 17:20-21.

5 En mag God, die bron van alle standvastigheid en bemoediging, gee dat julle eensgesind onder
mekaar sal wees soos Christus Jesus dit wil hé. s Dan kan julle almal eensgesind uit een mond lof
toebring aan God, die Vader van ons Here Jesus Christus.

Lees nou ook in Johannes 17: 20-21 wat sé hoe "Christus Jesus dit wil hé":

20 Ek bid egter nie net vir hulle [die elf dissipels] nie, maar ook vir dié wat deur hulle woorde tot
geloof in My sal kom. 21 Ek bid dat hulle almal een mag wees, net soos U, Vader, in My is en Ek in U,
dat hulle ook in Ons mag wees, sodat die wéreld kan glo dat U My gestuur het.

¢ Laat elkeen sé wat hom/haar in hierdie gedeelte getref het.

e Waarom is dit vir Jesus so belangrik dat daar eenheid tussen Sy volgelinge sal wees?

¢ Deur die eeue was een van die Bose se effektiefste wapens teen die Christendom om verdeeldheid te
saai. Wat gebeur as daar verdeeldheid onder Christene in 'n gemeente of groep is?

e Wat is die verskil tussen eensgesind en eenders? Is daar ook 'n verskil tussen eensgesind en

eendersdenkend?

Romeine 14:19: “Laat ons ons dan beywer vir die dinge wat die onderlinge vrede en opbou bevorder.”
Filippense 2:2: “Maak dan nou my blydskap volkome deur eensgesind te wees: een in liefde, een van
hart, een in strewe.”

Efesiérs 4:3: “Lé julle daarop toe om die eenheid wat die Gees tussen julle gesmee het, te handhaaf

deur in vrede met mekaar te lewe.”

¢ Hoe help hierdie tekste om eensgesindheid te verduidelik?

o Wat is nodig dat daar werklik eensgesindheid tussen gelowiges sal wees?




e Wat is die verband tussen egte lof aan die drie-enige God en die eensgesindheid van gelowiges?

DIENSWERK: 5 MIN

Dis belangrik dat elke kleingroep ook liefde bewys buite die gemeente. Met watter dienswerkprojek is
julle buite die gemeente besig? Bespreek die vordering met mekaar. Indien julle nog nie 'n projek het

nie, hoe gaan julle te werk gaan om een te kry?

GEBEDSRIGLYN: 10 MIN

As julle kan, sit of staan en hou mekaar se hande vas. Begin op een punt en gaan twee keer in die
rondte om, sodat elkeen geleentheid het om te bid. Die eerste rondte sé ons dankie en die tweede
rondte vra ons vir die Here.

(Indien iemand nie iets wil sé nie, kan hy/sy net die volgende persoon se hand druk om dit aan te dui.)

ADMINISTRASIE: 5 MIN




